Déclaration Universelle des Droits de l’Homme

version accessible à tous en KIKONGO.


Luzayisu ya Banswa ya Bantu

Sambu Na Luzingu Na Bo

Mukanda ya bantu nyonso lenda kutanga

1. Ndonga ya ntete : Banswa ya luzingu : kimpwanza, kimpangi, kitesomosi.

Na lubutuku (na bo), bantu nyonso ikele kitesomosi, bo ikele bampangi, bo ikele bampika ya bantu    
yankakave. Bo fwetele kusadisana.

2. Ndonga ya zole : Nge ikele na nswa nde muntu mosi kubuya nge ve.

Konso muntu ikele na nswa nde botanina yandi ; ata yandi ketubaka ndinga mosi na nge ve, ata

yandi ke  sambilaka na nge ve, ata yandi ikele na ngindu mosi na nge ve, ata mpusu ya nitu na nge

na ya yandi yo ikele mpila mosi ve, ata nge ikele na yandi bwala to nsi mosi ve.

3. Ndonga ya tatu : Nge ikele na nswa na luzingu ti  ngemba.

Nge ikele na nswa ya luzingu ya mbote, ya kimpwanza, ya ngemba.

4. Ndonga ya iya : Nge lenda kuzinga na kimpika ve.

Muntu lunga kukumisa nge mpika ve. Nge mpi kukumisa muntu yankaka mpika ve.

5. Ndonga ya tanu : Muntu lenda kunyokula nge ve.

Muntu mosi ve kele na nswa ya kunyokula nge. Nge mpi nge lenda nyokula muntu ya nkaka ve.

6. Ndonga ya sambanu : Nge ikele na nswa nde botanina nge bifulu nyonso.

Nge ikele na nswa ya lutaninu ya mpila mosi bonso bantu nyonso na bifulu nyonso.

7. Ndonga ya nsambwadi : Na ntwala ya nsiku nge ikele na nswa kitesomosi na bantu nyonso.

Bantu nyonso ikele kitesomosi na ntwala ya nsiku.

Bansiku ikele kutanina bantu nyonso mpila mosi yo kele kubedisa mpi bantu nyonso mpila mosi.

8. Ndonga ya nana : Nge lenda kulomba lutaninu na muntu yankaka.

Nge lenda kulomba lutaninu ya binzonzi ya bansi yankaka kana bansiku  ya nsi na beno kele kuzitisama ve.
9. Ndonga ya uwva : Nge lenda kukangama mpamba-mpamba ve.

Muntu mosi ve ikele na nswa ya kukanga nge, ya kutula nge na boloko to ya kukula nge na nsi 

na nge kana nge imene sala kima ve.

10. Ndonda ya kumi : Nge ikele na nswa ya kinzonzi ya kieleka.

Bo fwetele sambisa nge na meso ya bantu nyonso.
Bazuzi ta sambisa nge, bo fwetele vanda bantu ya mase nga mpi ya makieleka.

11. Ndonga ya kumi na mosi : Na ntwala ya kusambisa nge, bazuzi fwetele zaba nde nge kele mosi me sala kima ve.
1) Nge ikele na nswa ya kupesa bangindu na nge sambu na kuditanina.
 2) Bazuzi ikele na nswa ve ya kuzengila nge nkanu ya mbi kana bansiku ikele kutubila yo ve, 

kana nge mene sala mpi kima ve.

12. Ndonga ya kumi na zole : Nge ikele na nswa ya lutaninu ya luzingu na nge mosi.

Nge lenda kulomba lutaninu kana muntu ikele kota mpamba na mambu mene kutadila luzingu 

na nge, mambu nyonso ya kikanda na nge ti ya dibuta na nge.

Muntu lunga kukosa ve nanzo na nge ya kukonda kikuma.

13. Ndonga ya kumi na tatu : Nge ikele na nswa ya kutambula bonso mpila ya nge me zola.
1) Nge ikele na nswa ya kutambula na nsi na nge bonso mpila ya nge me zola.
2)  Nge ikele mpi na nswa ya kubasika ti ya kuvutuka na nsi na nge mpila ya nge  me zola.
14. Ndonga ya kumi na iya : Nge ikele na nswa ya kuvanda na kifulu ya kubumba nitu na nge na ntangu ya mpasi.
1) Nge ikele na nswa ya kulomba na kwenda na nsi ya nkaka kana na nsi na nge mosi bo     
                    ikele kuzola kusala nge mambu ya mbi.
       2) Na nsi yina ya kinzenza, kana nge me fwa muntu kana mpi nge me zitiza ve mabanza 

                    (ngindu) ya mukanda yayi, bo ata kula nge.

15. Ndonga ya kumi na tanu : Nge ikele na nswa ya kubaka kimwisi-nsi na nge.
1) Nge ikele na nswa ya kuzinga na nsi na nge mosi.
2) Muntu mosi ve lenda kubuyisa nge mpamba-mpamba na kubaka kimwisi-nsi yankaka  (ya nsi ya nge ikele kuzola).
16. Ndonga ya kumi na sambanu : Nge ikele na nswa ya kubala ti ya kusala kikanda na nge.
1) Kana nge me lungisa mvula ya kubala, nge ikele na nswa ya kubala, ya kusala kikanda na nge. Kima mosi ve lenda kukanga nge nzila : yo vanda nitu na nge, yo vanda nsi na nge.
                   2) Nkento na bakala, bo zole ikele na banswa  kitesomosi na dibala ti na lufwa ya dibala.

                   3) Bo lunga kubadisa nge na kingolongolo ve.

                   4) Nsi na nge fwetele tanina dikanda na nge.

17. Ndonga ya kumi na nsambwadi : Nge ikele na nswa ya kuvanda mfumu ya bima na nge.

Bonso muntu nyonso, nge ikele na nswa ya kuvanda mfumu ya bima na nge. Muntu mosi ve lenda kubotula nge ya.

18. Ndonga ya kumi na nana : Nge ikele na nswa ya kuyindula ti ya kusambila bonso mpila ya nge mosi me zola.

Nge ikele na nswa ya kuyindula, ya kubalula bangin na nge, ya kupesa bangindu na nge 

bonso mpila ya nge ke zola.

19. Ndonga ya kumi na uvwa : Nge ikele na nswa ya kunabisa ngindu na nge bonso mpila ya nge me zola.      

Nge ikele na nswa ya kuyindula, ya kutuba mpila ya nge ke zola. Muntu mosi ve lenda kukandikila nge.
Nge ikele mpi na nswa ya kukabula ngindu na nge na muntu nyonso. Yo ikele na muntu  ve lunga kubuyisa nge.

20. Ngonda ya makumi zole : Nge ikele na nswa ya kusala kimvuka na bantu yankaka.

1) Muntu mosi ve lunga kubuyisa muntu yankaka na kukota na kimvuka ya yandi me zola.
2) Kimvuka yina ta sadisa nge na kuzinga na ngemba.
3) Muntu nyonso ikele na nswa ya kuganga kimvuka na yandi.

21. Ndonga ya makumi zole na mosi : Nge ikele wa nswa ya kupesa maboko sambu na kutunga nsi na    

nge.
 1) Nge lunga kusadisa bamfumu ya nsi na nge na kutunga nsi.
 2) Nge ikele na nswa ya kupona bamfumu ya nsi na nge. Kupona yina ke songa ntima ti luzolo ya muntu na muntu. Yo fwetele salama na kinsweki.
22. Ndonga ya makumi zole na zole : Nge ikele na nswa ya luzingu ya mbote
Nsi na nge fwetele kusadisa nge sambu na ngemba na nge, na kutanga na nge, na kutamina nge,  ti 
na kisalu na nge. Yonso yayi sambu nge zinga mbote.
23. Ndonga ya makumi zole na tatu : Nge ikele na nswa ya kusala kisalu.

1) Muntu mosi lenda kubuyisa nge kisalu ve. Bo fwetele tanina nge kana nge lenda diaka kusala ve. Bo ata futa nge bonso bayina me bikala na kisalu.
 2) Difuta na nge fwetele kuvanda kitesomosi na bantu ke salaka kisalu mosi na nge, kitesomosi mpi yo vanda nkento to balaka. Yo fwetele sadisa nge na kuzinga mbote na kikanda na nge.
3) Bantu nyonso ya kisalu ikele na nswa ya kuvukana sambu na kutamina mambote na bo.          
24. Ndonga ya makumi zole na iya : Nge ikele na nswa ya kuvandisa na kuyangidika nitu na nge

Ntangu ya kisalu lenda kuvanda nda mingi ve, sambu na kuvandisa ti kuyangidika nitu . Bilumbu ya nvwandulu fwetele kufutama.

25. Ndonga ya makumi zole na tanu : Nge ikele na nswa ya kuzinga mutindu mosi ya kufwana
       1) Nge ikele na nswa, nge na kikanda na nge, ya kuzinga luzingu ya mbote :
- sambu muntu mosi kubela ve, kansi kana muntu mosi me bela, minganga kusansa yandi mbote ;

- sambu na kufwa nzala ve ;

- sambu na kufwa madidi ve ;

- sambu na kusumba nzo ya mbote to sambu na kutunga nzo ya mbote. 
      2) Nkento na mwana me butuka, bo mpi ta baka lusadisu ya mbote ata mwana yina ikele mwana ya         

         nganda ya dibala.

26. Ndonga ya makumi zole na sambamu : Nge ikele na nswa ya kulonguka

       1) Nge kele na nswa ya 

- kulonguka ya mpamba, ya kukonda kufuta mbongo ;

- kwenda na nzo-nkanda sambu na kuzaba kisalu to sambu na kufula malongi na nge mpila ya nge   

   me zola.

       2) Na nzo-nkanda, nge fwetele bambula ngindu, nge fwetele wakana na bantu nyonso, ata bokele   

            banzenza to bo kele na mabundu yankaka.
       3) Babuti na nge kele na nswa ya kusosila nge nzo-nkanda ya mbote.

27.  Ndonga makumi zole na nsambwadi : Nge ikele na nswa na kinkaka na nge.
1) Nge vanda munsoniki, nge vanda muntu ya kisalu ya maboko, nge vanda musadi ya biteki, zaba nde    

nge ikele na nswa ya kukabula kisalu na nge na bantu yankaka ata bo kele na bangindu mosi na nge ve.
        2) Bo fwetele kutanina kisalu na nge.
        3) Kisalu na nge fwetele kudisa nge mbote mbote.
28. Ndonga makumi zole na nana : Nge ikele na nswa ya kuzinga na ngemba

Kana nge zola nde bantu kuzitisa banswa na nsi na beno ti na nsi ya banzenza, nge fwetele lomba na bantu nyonso na kuyidika kimvuka mosi sambu na kutanina yo.

29. Ndonga ya makumi zole na uwva : Bantu nyonso ikele na banswa kitesomosi na nge.
      1) Nge ikele mpi na bisalu ya kusadila bampangi na nge sambu na lusakumunu na nge.
      2) Bansiku lenda kukumisa nge mpika ve. Yo ikele mpi na kiyeka ya kusadisa bantu nyonso na   

           kuzitisana.
30. Ndonga ya makumi tatu : Muntu mosi ve ikele na kiyeka ya kubebisa banswa ya nge me katuka  

       kutanga na luzayisu yayi

       Ata muntu mosi ve, yo vanda na nsi na nge, to na nsi ya banzenza, kele na kiyeka ya kubebisa banswa 
       na kimpwanza ikele na mukanda yayi. 

